
საგანმანათლებლო პროგრამების აკრედიტაციის საბჭოს
სხდომის ოქმი

 
ქ. თბილისი                                                                                                              
სხდომის თარიღი: 27.07.2020
სხდომის დაწყების დრო: 14:17 სთ
სხდომის დასრულების დრო:  16:38 სთ
საბჭოს თავმჯდომარე: ირაკლი ბურდული
საბჭოს  მდივანი: თამარ ტუფინაშვილი
 
საქართველოს განათლებისა და მეცნიერების მინისტრის 2011 წლის 4 მაისის №65/ნ ბრძანებით
დამტკიცებული „ზოგადსაგანმანათლებლო დაწესებულებებისა და უმაღლესი
საგანმანათლებლო დაწესებულებების საგანმანათლებლო პროგრამების აკრედიტაციის
დებულების” (შემდეგში-აკრედიტაციის დებულება) 33-ე მუხლის პირველი პუნქტის
საფუძველზე საგანმანათლებლო პროგრამების აკრედიტაციის საბჭოს სხდომა ჩატარდა
დისტანციურად, კომუნიკაციის თანამედროვე ელექტრონული საშუალებების, პროგრამა -
Zoom-ის გამოყენებით.
 
საბჭოს სხდომაში მონაწილე ყველა პირმა თანხმობა განაცხადა, რომ დისტანციური ფორმით
მიეღო მონაწილეობა საბჭოს მუშაობის პროცესში.
 
საგანმანათლებლო პროგრამების აკრედიტაციის (შემდგომში საბჭო) სხდომაზე დამსწრე წევრები:
 

ირაკლი  - სსიპ - ივანე ჯავახიშვილის სახელობის თბილისის სახელმწიფობურდული
უნივერსიტეტის იურიდიული ფაკულტეტის დეკანის მოადგილე, პროფესორი - საბჭოს
თავმჯდომარე;
დიმიტრი  - შპს „სულხან-საბა ორბელიანის სასწავლო უნივერსიტეტის"გეგენავა
აფილირებული ასოცირებული პროფესორი - საბჭოს თავმჯდომარის მოადგილე;
მანანა  - სსიპ - იაკობ გოგებაშვილის სახელობის თელავის სახელმწიფოკველიშვილი
უნივერსიტეტის აგრარულ მეცნიერებათა ფაკულტეტის დეკანი, პროფესორი;
ნინო - სსიპ-ილიას სახელმწიფო უნივერსიტეტის რექტორის მოადგილე;დობორჯგინიძე
თამარ  - შპს „საქართველოს დავით აღმაშენებლის სახელობისტუფინაშვილი
უნივერსიტეტის“ ხარისხის უზრუნველყოფის სამსახურის უფროსი - სხდომის მდივანი;
ირმა წერეთელი - გერმანიის საერთაშორისო თანამშრომლობის საზოგადოების (GIZ)
მრჩეველი;
გურანდა  - შპს „კავკასიის უნივერსიტეტის“ აფილირებული პროფესორი;ჭელიძე
პაატა - შპს „კავკასიის უნივერსიტეტის“ აფილირებული პროფესორი, ამავებრეკაშვილი
უნივერსიტეტის სადოქტორო სკოლის დეკანი;

9.  

10.  

ეკა  - სსიპ - თბილისის სახელმწიფო სამედიცინო უნივერსიტეტისეკალაძე
დიპლომირებული მედიკოსის ამერიკული პროგრამის დირექტორი, ამავე უნივერსიტეტის
ბიოქიმიის დეპარტამენტის ასოცირებული პროფესორი;
გიორგი  - ა(ა)იპ საქართველოს საზოგადოებრივ საქმეთა ინსტიტუტის (GIPA)თურქია
პროფესორი, ბიზნესის მიმართულების ხელმძღვანელი.

 
სხდომაზე დამსწრე პირები
 
სსიპ - განათლების ხარისხის განვითარების ეროვნული ცენტრის (შემდგომში - ცენტრი)
წარმომადგენლები
 
N სახელი, გვარი სტატუსი
1 ნინო სარჯველაძე უმაღლესი საგანმანათლებლო პროგრამების აკრედიტაციის

სამმართველოს სპეციალისტი
2 ქეთევან თელია უმაღლესი საგანმანათლებლო პროგრამების აკრედიტაციის

სამმართველოს სპეციალისტი
3 ლალი ოდიშვილი უმაღლესი საგანმანათლებლო პროგრამების აკრედიტაციის

სამმართველოს კოორდინატორი
4 თორნიკე ბაქაქური უმაღლესი საგანმანათლებლო პროგრამების აკრედიტაციის

სამმართველოს კოორდინატორი
 
საგანმანათლებლო დაწესებულების წარმომადგენლები
 

N
 
 

სახელი, გვარი
 

საგანმანათლებლოდაწესებუ
ლებისდასახელება

სტატუსი საკითხი

1 დავით მახვილაძე სსიპ - საქართველოს
ტექნიკური უნივერსიტეტი

რექტორის მრჩეველი I- II

2 გიორგი ქვარცხავა სსიპ - საქართველოს
ტექნიკური უნივერსიტეტი

აგრარული მეცნიერებების
და ბიოსისტემების

ინჟინერინგის
ფაკულტეტის დეკანი

I- II

3 ნინო ლომიძე სსიპ - საქართველოს
ტექნიკური უნივერსიტეტი

აგრარული მეცნიერებების
და ბიოსისტემების

ინჟინერინგის
ფაკულტეტის ხარისხის

უზრუნველყოფის
სამსახურის ხელმძღვანელი

I- II

4 ნოე ხოზრევანიძე სსიპ - საქართველოს
ტექნიკური უნივერსიტეტი

ბაკალავრიატის
საგანმანათლებლო

პროგრამის „მთის სოფლის
გარემოს მდგრადი

განვითარება“
ხელმძღვანელი

I- II

5 დავით გუბელაძე სსიპ - საქართველოს
ტექნიკური უნივერსიტეტი

ბაკალავრიატის
საგანმანათლებლო

პროგრამის „ბუნებრივი

I- II



3

საფრთხეები, მდგრადი
გარემო და დაცვა“

ხელმძღვანელი
6 ნანა ახალაია სსიპ - საქართველოს

ტექნიკური უნივერსიტეტი
პროფესორი I- II

7 ვლადიმერ ღლონტი სსიპ - ბათუმის შოთა
რუსთაველის სახელმწიფო

უნივერსიტეტი

პროფესორი, პროგრამის
ხელმძღვანელი,

ეკონომიკისა და ბიზნესის
ფაკულტეტის დეკანი

III

8 ასიე ცინცაძე სსიპ - ბათუმის შოთა
რუსთაველის სახელმწიფო

უნივერსიტეტი

პროფესორი, ეკონომიკისა
და ბიზნესის ფაკულტეტის
ხარისხის უზრუნველყოფის

სამსახურის უფროსი

III

9 კახა შენგელია შპს კავკასიის უნივერსიტეტი კავკასიის უნივერსიტეტის
პრეზიდენტი

IV

10 ნუგზარ სხირტლაძე შპს კავკასიის უნივერსიტეტი ვიცე-პრეზიდენტი
სასწავლო დარგში

IV

11 დიანა მჭედლიშვილი შპს კავკასიის უნივერსიტეტი ხარისხის უზრუნველყოფის
დეპარტამენტის

დირექტორი

IV

12 ლევან
მოსახლიშვილი

შპს კავკასიის უნივერსიტეტი პროგრამის ხელმძღვანელი IV

13 ვახტანგ
ზაალიშვილი

შპს კავკასიის უნივერსიტეტი პროგრამის ხელმძღვანელი IV

14 იოსებ ნანობაშვილი შპს კავკასიის უნივერსიტეტი სამართლის სკოლის დეკანი
ხელმძღვანელის თანაშემწე

 

IV

15 გიორგი ჯუღელი შპს კავკასიის უნივერსიტეტი საკორპორაციო სამართლის
სილაბუსის ავტორი

IV

16 ეკა ქარდავა შპს კავკასიის უნივერსიტეტი პროფესორი IV
17 ნინო კახიანი შპს კავკასიის უნივერსიტეტი პროგრამის

ადმინისტრაციული
დირექტორი

IV

 
აკრედიტაციის ექსპერტები
 

N
 
 

სახელი, გვარი
 

ინფორმაცია ელექტრონული
საშუალებით მონაწილეობის

შესახებ

საკითხი
 

1 ვაჟა ტრაპაიძე (ჩაერთო „ზუმით“) I- II
2 აკაკი ჩალათაშვილი (ჩაერთო „ზუმით“) I- II
3 კონსტანტინე ხაჭაპურიძე (ჩაერთო „ზუმით“) I- II
4 სოსო გაზდელიანი (ჩაერთო „ზუმით“) I
5 ოლეგ კაკუშაძე (ჩაერთო „ზუმით“) II
6 ეკა დევიძე (ჩაერთო „ზუმით“) III
7 გიორგი მახარობლიშვილი (ჩაერთო „ზუმით“) IV

აკრედიტაციის დებულების 27 -ე მუხლის მე-4 პუნქტის საფუძველზე, სხდომას უხელმძღვანელა2

საბჭოს თავმჯდომარემ ირაკლი ბურდულმა. ამავე ნორმის საფუძველზე, საბჭოს თავმჯდომარემ
სხდომის მდივნის მოვალეობის დაკისრება დაავალა საბჭოს წევრს თამარ ტუფინაშვილს.
 
საბჭოს თავმჯდომარემ შეამოწმა სხდომაზე დამსწრე საბჭოს წევრთა რაოდენობა და დაადგინა,
რომ აკრედიტაციის დებულების 27 -ე მუხლის მე-5 პუნქტის შესაბამისად, სხდომა2

უფლებამოსილია, რადგან მას ესწრება საბჭოს წევრების სიითი შემადგენლობის ნახევარზე მეტი.
თავმჯდომარემ საბჭოს წევრებს მიუთითა აკრედიტაციის დებულების 27 -ე მუხლის მე-45

პუნქტის მოთხოვნაზე, რომლის მიხედვითაც, საბჭოს წევრი არ არის უფლებამოსილი, თავი
შეიკავოს ხმის მიცემისგან.
 
საბჭოს სხდომა დაიწყო: 14:17 საათზე.
 
საბჭოს თავმჯდომარემ საბჭოს წევრებს გააცნო დღის წესრიგის პროექტი:
 
1. სსიპ - საქართველოს ტექნიკური უნივერსიტეტის ,,ბუნებრივი საფრთხეები, მდგრადი გარემო
და დაცვის" საბაკალავრო საგანმანათლებლო პროგრამის აკრედიტაციის საკითხის განხილვა;
2. სსიპ - საქართველოს ტექნიკური უნივერსიტეტის ,,მთის სოფლის გარემოს მდგრადი
განვითარების" საბაკალავრო საგანმანათლებლო პროგრამის აკრედიტაციის საკითხის განხილვა;
3. სსიპ - ბათუმის შოთა რუსთაველის სახელმწიფო უნივერსიტეტის "ბიზნესის
ადმინისტრირების" საბაკალავრო პროგრამის ანგარიშის განხილვა;
4. შპს კავკასიის უნივერსიტეტის „სამართლის" სამაგისტრო პროგრამის ანგარიშის განხილვა.
 
საბჭომ ერთხმად დაამტკიცა ზემოაღნიშნული დღის წესრიგი.
 
1. პირველი საკითხი: სსიპ - საქართველოს ტექნიკური უნივერსიტეტის ,,ბუნებრივი საფრთხეები,
მდგრადი გარემო და დაცვის" საბაკალავრო საგანმანათლებლო პროგრამის აკრედიტაციის
საკითხის განხილვა
 
№ ინფორმაცია საგანმანათლებლო პროგრამის შესახებ
1 საგანმანათლებლო პროგრამის დასახელება ბუნებრივი საფრთხეები, მდგრადი

გარემო და დაცვა
2 ერთობლივი უმაღლესი საგანმანათლებლო

პროგრამა
 -

3 სტატუსი ახალი
4 სტატუსის გათვალისწინებით აკრედიტაციის

საბჭოს გადაწყვეტილების თარიღი, ნომერი და
ვადა

-

5 ხელახალი აკრედიტაციის შემთხვევაში
საგანმანათლებლო პროგრამის წინა დასახელება

-

6 უმაღლესი განათლების საფეხური ბაკალავრიატი
7 კვალიფიკაციის დასახელება ინჟინერიის ბაკალავრი გარემოს

ინჟინერიაში
8 ზოგადი განათლების შესაბამისი საფეხურის

საგნის/საგნების/საგნობრივი ჯგუფის სწავლების
უფლების მითითებით

 

9 სწავლების ენა ქართული
10 ECTS კრედიტების ჯამური რაოდენობა 240

11 განხორციელების ადგილი საქართველო, ქ. თბილისი, 0192, დ.
გურამიშვილის გამზ. N17, მე-11
კორპუსი

12 მსჯავრდებულ აბიტურიენტთა
საგანმანათლებლო პროგრამაზე
სწავლა-სწავლების უფლებამოსილება

 -

 
2. მეორე საკითხი: სსიპ - საქართველოს ტექნიკური უნივერსიტეტის ,,მთის სოფლის გარემოს
მდგრადი განვითარების" საბაკალავრო საგანმანათლებლო პროგრამის აკრედიტაციის საკითხის
განხილვა
 
№ ინფორმაცია საგანმანათლებლო პროგრამის შესახებ
1 საგანმანათლებლო პროგრამის დასახელება მთის სოფლის გარემოს მდგრადი

განვითარება
2 ერთობლივი უმაღლესი საგანმანათლებლო

პროგრამა
 -

3 სტატუსი ახალი
4 სტატუსის გათვალისწინებით აკრედიტაციის

საბჭოს გადაწყვეტილების თარიღი, ნომერი და
ვადა

-

5 ხელახალი აკრედიტაციის შემთხვევაში
საგანმანათლებლო პროგრამის წინა დასახელება

 -

6 უმაღლესი განათლების საფეხური ბაკალავრიატი
7 კვალიფიკაციის დასახელება გარემოსმცოდნეობის ბაკალავრი
8 ზოგადი განათლების შესაბამისი საფეხურის

საგნის/საგნების/საგნობრივი ჯგუფის სწავლების
უფლების მითითებით

 

9 სწავლების ენა ქართული
10 ECTS კრედიტების ჯამური რაოდენობა 240
11 განხორციელების ადგილი საქართველო, ქ. თბილისი, 0192, დ.

გურამიშვილის გამზ. N17, მე-11
კორპუსი

12 მსჯავრდებულ აბიტურიენტთა
საგანმანათლებლო პროგრამაზე
სწავლა-სწავლების უფლებამოსილება

 -

  
საგანმანათლებლო დაწესებულების მიერ საბჭოს წევრ(ებ)ის აცილება

არა

საბჭოს წევრ(ებ)ის თვითაცილება

კი

თვითაცილება განაცხადა - დიმიტრი გეგენავამ
თვითაცილების საფუძველი: ხელშეკრულების არსებობა დაწესებულებასთან
 
პირველი საკითხის ზეპირი მოსმენა
ექსპერტების პოზიციის განხილვა

1.  

2.  

3.  

 
სხდომის თავმჯდომარემ სთხოვა ექსპერტთა ჯგუფს წარმოედგინათ მათი პოზიცია.
 
ექპერტთა ჯგუფის თავმჯდომარემ ვაჟა ტრაპაიძემ განმარტა, რომ შპს საქართველოს ტექნიკური
უნივერსიტეტის მიერ სააკრედიტაციოდ წარმოდგენილია საბაკალავრო პროგრამა „ბუნებრივი
საფრთხეები, მდგრადი გარემო და დაცვა“, რომელიც აკრედიტაციას გადის პირველად.
ბაკალავრიატის საგანმანათლებლო პროგრამა შედგენილია ECTS სისტემით, 1 კრედიტი უდრის
25 საათს, რომელშიც იგულისხმება როგორც საკონტაქტო, ისე დამოუკიდებელი მუშაობის
საათები. პროგრამა გრძელდება 4 წელი (8 სემსესტრი). ერთი სემესტრი მოიცავს 20 კვირას, აქედან
სასწავლო პროცესი მიმდინარეობს 15 კვირა. სტუ-ს რექტორის მიერ სემესტრის დაწყებამდე
გამოიცემა და ვებგვერზე ქვეყნდება აკადემიური კალენდარი. ბაკალავრიატის საგანმანათლებლო
პროგრამა მოიცავს 240 კრედიტს (ECTS). რაც უზრუნველყოფს პროგრამის მიზნების და
ძირითადი კვალიფიკაციისთვის საჭირო სწავლის შედეგების მიღწევას.
ბაკალავრიატის საგანმანათლებლო პროგრამის „ბუნებრივი საფრთხეები, მდგრადი გარემო და
დაცვა“ აქტუალობას განაპირობებს ქვეყნის განვითარების სტრატეგიული მიზნები და მთის
რეგიონის მდგრადი განვითარება, რომელიც განსაზღვრას მთაში ადგილობრივი მოსახლეობის
დასაქმებას და დაბრუნებას.
 
ექსპერტთა ჯგუფის უნივერსიტეტში ვიზიტი განხორციელდა 9 ივნისს. საბაკალავრო
საგანმანათლებლო პროგრამა ,,ბუნებრივი საფრთხეები, მდგრადი გარემო და დაცვა’’ შეფასდა
აკრედიტაციის სტანდარტების მიხედვით. 1.1, 1.2, 1.3, 2.1, 2.4, 2.5, 2.6, 2.1, 4.1, 4.2, 4.3, 4.4, 5.1, 5.2
და 5.3 შესაბამისობაშია, ხოლო 2.2 და 2.3 მეტწილად შესაბამისობაშია აკრედიტაციის
სტანდარტებთან.
 
პროგრამის მისანიჭებელი კვალიფიკაციდან და მიზნებიდან გამომდინარე რეკომენდაციები
ეხება სასწავლო პროგრამაში რამოდენიმე საგნის დამატებას ან/და მოდიფიცირებას, კერძოდ:

დაემატოს ძირითადი საგანი, რომელიც მოიცავს გარემოზე ზემოქმედების (გზშ) ანგარიშს,
სკოპინგისა და სკრინინგის პროცედურებს, მათ შორის საჯარო განხილვის პროცედურას და
სტრატეგიული განვითარების (სგშ) გამოყენების პრინციპებსა და ძირითად ეტაპებს,
აღნიშნული საკითხის ელემენტები წარმოდგენილია საგნით „გარემოს შეფასება
ეკოლოგიური ექსპერტიზა და აუდიტი“, მაგრამ აღნიშნული საგნის სილაბუსი საჭიროებს
მოდიფიცირებას. როგორც ლიტერატურის, ისე სალექციო საკითხების კუთხით.
  დაემატოს ძირითადი საგანი „საინჟინრო გეოლოგია“, აღნიშნული კურსის ფარგლებში
შესასწავლი საკითხები რამოდენიმე სხვა საგანშია წარმოდგენილი, მაგრამ მიზანშეწონილია
მისი ერთ საგნად გაერთიანება.
 საგანი „მთის ბიომრავალფეროვნების კონსერვაცია და რაციონალური გამოყენების
მენეჯმენტი“ არჩევითი კომპონენტიდან გადავიდეს სავალდებულო კომპონენტში ასევე
მოხდეს სალექციო თეამატიკის გადახალისება.

საბჭოს თავმჯდომარემ სთხოვა დაწესებულების წარმომადგენლებს წარმოედგინათ მათი
პოზიცია.
 
დაწესებულების წარმომადგენელმა დავით გუბელაძემ აღნიშნა, რომ ისინი იზიარებენ რიგ
რეკომენდაციებს და განმარტა, რომ ნაყოფიერად და თანამშრომლობით წარიმართა პროცესი.
ექსპერტთა რეკომენდაციებზე დაწესებულების წარმომადგენელმა განმარტა შემდეგი:
როგორც ექსპერტები აღნიშნავენ პროგრამაში გათვალისწინებულია ევროპის მთიანი რეგიონის
წამყვანი უმაღლესი სასწავლებლების გამოცდილება. კავკასიის რეგიონში არსებული პროგრამა
აქტუალურია და მისი განხორციელება მნიშვნელოვანია. მასში ჩართულია კვალიფიციური
პერსონალი, რომელიც უზრუნველყოფს მიზნების შესაბამისად სწავლის შედეგების მიღწევას.

რაც შეეხება კურსს, რომელიც მოიცავს გარემოზე ზემოქმედების (გზშ) ანგარიშს, სკოპინგისა და
სკრინინგის პროცედურებს, მათ შორის საჯარო განხილვის პროცედურას და სტრატეგიული
განვითარების (სგშ) გამოყენების პრინციპებსა და ძირითად ეტაპებს, აღნიშნული საკითხის
ელემენტები პროგრამაში წარმოდგენილია კურსებით: საერთაშორისო ორგანიზაციები,
კონვენციები და კანონმდებლობა გარემოსდაცვის სფეროში, გარემოს მდგრადობა და დაცვა,
საინჟინრო უსაფრთხოების საფუძვლები, მთიანი რეგიონების წყლის რესურსების ხარისხის
დაცვა, მთაში ეკოლოგიური გამოწვევები კატასტროფები და რისკები, გარემოს შეფასება,
ეკოლოგიური ექსპერტიზა და აუდიტი. აღნიშნული კურსები ასახავს იმ მოცულობით
მოთხოვნებს, რაც მოეთხოვება ანალოგიურ პროგრამებს. კურსების სწავლება მოიცავს ეტაპებს,
რომელსაც 4 წლის განმავლობაში გადის ბაკალავრი. როგორც ექსპერტები აღნიშნავენ დასაშვებია
ცალკე კურსითაც ჩამოყალიბება, მაგრამ პროგრამით მზადდება საინჟინრო დარგის სპეციალისტი
და არა გარემოს სამართლებრივი დამცველი და ამ ეტაპზე ევროპული გამოცდილებიდან
გამომდინარე უნივერსიტეტმა მიზანშეწონილად მიიჩნია აღნიშნული საკითხების ზემოთ
აღნიშნულ სილაბუსებში გათვალისწინება. პროგრამაში ბევრია ისეთი სხვა კურსები, რომელიც
თავის მიდგომით ითვალისწინებს ზემოთ აღნიშნულ პრობლემატიკის წარმოჩენას
განსახილველი საკითხების ფარგლებში. აგრეთვე მხედველობაში უნდა იყოს მიღებული ის
გარემოებაც, რომ პროგრამა ახალია და მისი ანალოგი ამ ეტაპზე არ არის. შესაბამისად,
ინტენსიურად მიმდინარეობს ახალი სახელმძღვანელოების შემუშავება.
 
დაწესებულების წარმომადგენელმა მეორე რეკომენდაციასთან დაკავშირებით განმარტა, რომ
პროგრამის ფარგლებში ისწავლება მთიანი გარემოს ჰიდროგეოლოგია, მთის კლდოვანი ქანებისა
და გრუნტების მექანიკა, ზვავმცოდნეობა, გლაციოლოგიის საფუძვლები, ბუნებრივი სტიქიური
მოვლენების გენეზისი, მთაში ეკოლოგიური გამოწვევები, კატასტროფები და რისკები, მთიანი
ლანდშაფტის საინჟინრო დაცვითი ნაგებობები, მთის ნიადაგების დეგრადაცია და ეროზიული
პროცესების მართვა და სხვა. ეს ყველაფერი კი მოიცავს საინჟინრო გეოლოგიის საკითხებს.
შესაბამისად, მისი ცალკე დამატება უნივერსიტეტს არ მიაჩნია მიზანშეწონილად, რადგან მათი
მიდგომა ეფუძნება ევროპული ანალოგიური პროგრამების გამოცდილებას. საკითხები და
მოვლენები უნდა იქნას შესწავლილი სტუდენტების მიერ არა განყენებულად კონკრეტული
საგნად არამედ ბუნებრივი მოვლენის შეწავლის კოტექსტში, უშუალო პროცესის განხილვის
დროს. ზემოთ ჩამოთვლილი კურსები მოიცავს საინჟინრო გეოლოგის მნიშვნელოვან ნაწილს,
რაც საჭიროა ამ დარგის სპეციალისტისათვის.
მესამე რეკომენდაციას რაც შეეხება, დაწებულების წარმომადგენლები აღნიშნავენ, რომ პროგრამა
ძირითადად გათვლილია საინჟინრო დარგის სპეციალისტის მომზადებაზე. ძირითად საგნებში
მაქსიმალურად მითითებულია ის კურსები, რაც აუცილებელია აღნიშნულ სპეციალობაში
ბაკალავრის მოსამზადებლად. რაც შეეხება მითითებულ კურსს, „მთის ბიომრავალფეროვნების
კონსერვაცია და რაციონალური გამოყენების მენეჯმენტი“, ის უფრო ეკონომიკური ხასიათისაა,
სწორედ ამიტომ, არ მოხდა მისი სავალდებულო საგნად ჩამოყალიბება. თუმცა ეს არ ზღუდავს
სტუდენტს თავისი სურვილისამებრ აირჩიოს არსებული კურსი შეთავაზებული კურსებიდან.
უნივერსიტეტი მზად არის გაითვალისწინოს აღნიშნული რეკომენდაცია, განსაკუთრებით იმ
შემთხვევაში, როდესაც საუბარია ადგილმონაცვლეობაზე და არა ახალი სილაბუსის დამატებაზე.
 
საბჭოს თავმჯდომარემ მიმართა საბჭოს წევრებს წარმოედგინათ კითხვები ან მოსაზრებები
არსებობის შემთხვევაში.
 
პროგრამის შინაარსობრივ მხარეზე საუბრისას გამოითქვა მოსაზრება, რომ ბუნებრივი
ზემოქმედებების შეფასება საკმაოდ მნიშვნელოვან საკითხს წარმოადგენს და ამ კუთხით ქვეყანა
საჭიროებს ექსპერტებს. საქართველოს ტერიტორიის დიდი ნაწილი მთიანია, ის მუდმივად
განიცდის როგორც ბუნებრივ ისე ანთროპიოგენურ ზემოქმედებას, კლიმატის ცვლილების
შედეგად იზრდება სტიქიური პროცესების განმეორებადობა და სიხშირე აქედან გამომდინარე

აუცილებელია იმ სპეციალიტების მომზადება რომლებიც შეძლებენ ბუნებრივი საფრთხეებისაგან
გარემოს დაცვას. გარდა ამისა, მან აღნიშნა, რომ მნიშვნელოვანია ასევე გარემოს დაცვის შესახებ
კანონის სწავლება და მისი ანალიზი, რაც სტუდენტებს ხელს შეუწყობს ამ კუთხით ცოდნის
ამაღლებში. აღნიშნული საკითხების ზედმიწევნით ცოდნა სავალდებულოა, რადგან ბუნებრივი
ზემოქმედებების შესახებ საჯარო განხილვის დროს კურსდამთვარებულებმა შეძლონ სწორი
დასკვნებისა და მოსაზრებების დაფიქსირება.
 
საბჭოს წევრმა, თამარ ტუფინაშვილმა დააზუსტა, არის თუ არა სასწავლო პროგრამაში
წარმოდგენილი პროგრამასთან დაკავშირებულოი თემატიკის კურსები, როგორიცაა ბუნებრივი
საფრთხეები, მდგრადი გარემო და დაცვა, ასევე ბუნებრივი ნარჩენები და მათგან გაწმენდის
მექანიზმები. გარდა ამისა, მან აღნიშნა, რომ პროგრამის მიზანში მეტწილად მითითებულია
შედეგები და ყურადღება არ არის გამახვილებული უშუალოდ პროგრამის მიზნებზე. აქედან
გამომდინარე მნიშვნელოვანია გადაიხედოს პროგრამის მიზნები და მოხდეს მათი დაზუსტება.
გარდა ამისა მან ყურადღება გაამახვილა კვალიფიკაციის კოდის საკითხზე. პროგრამაში
კვალიფიკაციის კოდი მითითებულია შემდეგნაირად: 0712.1.1. ეროვნული კვალიფიკაციების
ჩარჩოს მიხედვით, დადგენილოია, რომ კვალიფიკაციის კოდი უნდა იყოს ოთხნიშნა.
შესაბამისად, უნდა მოიხდეს შესწორება და 0712.1.1- ის ნაცვლად კოდის სახით აუცილებელია
განისაზღვროს 0712.
ქალბატონმა თამარმა ასევე აღნიშნა, რომ პროგრამის მიხედვით მე-7 სემესტრში
გათვალისწინებულია საველე პრაქტიკა, მაგრამ აღნიშნული არ ითვალისწინებს არც
საბაკალავრო ნაშრომს და არც პროექტს.
 
დაწესებულების წარმომადგენელმა განმარტა, რომ პროგრამაში ცალკე საგნად არ არის
გამოყოფილი ნარჩენების მართვა, მაგრამ მნიშვნელოვანია, რომ კონკრეტული საგნები
ითვალისწინებს აღნიშნული საკითხის მიმოხილვასა და გაცნობას. მან ასევე აღნიშნა, რომ
პროგრამას აქვს საკმარისი არჩევითი კურსები, თუმცა ეს არ გამორიცხავს ისეთი საგნების
დამატებას, როგორიცაა: ნარჩენების მართვა და გარემოსდაცვითი პოლიტიკა და მენეჯმენტი.
აღნიშნული გათვალისწინებული იქნება მოდიფიცირების დროს. თუმცა საყურადღებოა, რომ
პროგრამა თავისი შინაარსით ითვალისწინების გარემოზე საინჟინრო მოქმედებების საკითხებს,
რა კუთხითაც მოხდა მისი მეტად გაძლიერება და დახვეწა.
რაც შეეხება პროექტების საკითხს, დაწესებულების წარმომადგენელმა ბატონმა დავითმა აღნიშნა,
რომ პროექტები მოცემულია კონკრეტულ საგნებში, რაც ითვალისწინეს უსაფრთხოებასთან
დაკავშირებული და ასევე ეკოლოგიური ნიადაგმცოდნეობის კუთხით სხვადასხვა
ღონისძიებების ჩატარებას. კონკრეტული საგნები მოიცავს მათემატიკური მოდელირების
სისტემებს, რაც ეხმარება სტუდენტს უშუალო ღონისძიების გატარებამდე მოახდინოს არსებული
საინჟირნო პროცესების აღწერა, მისი ახსნა და მათემატიკური ანალიზი.
საბაკალავრო ნაშრომთან მიმართებით, წარმომადგენელმა განმარტა, რომ ფაკულტეტი ვერ
ხედავს აღნიშნული აქტივობის დანერგვის აუცილებლობას. პროგრამაში არსებული საგნები
უზრუნველყოფენ სტუდენტის მიერ როგორც თეორიული, ასევე პრაქტიკული ცოდნის მიღებას
და მათი გამოყენების შესაძლებლობას.
პროგრამისთვის აუცილებელ ლიტერატურასთან მიმართებით, დაწესებულების
წარმომადგენელმა აღნიშნა, რომ წიგნი ,,სითხეებისა და ღვარცოფული ნაკადების ჰიდრავლიკა“
უკვე იბეჭდება, რაც სტუდენტებს მისცემს საშუალებას დარგობრივად შეისწავლონ აღნიშნული
საკითხი. მნიშვნელოვანია, რომ კოლექტივი ასევე მაქსიმალურად მუშაობს უცხოური
დარგობრივი ლიტერატურის თარგმნაზე.
 
საბჭოს წევრმა, გურანდა ჭელიძემ, ყურადღება გაამახვილა, რომ ის პაკეტი, რომელიც საბჭოს
წევრებს გაეგზავნათ განსახილველად, მოიცავდა არა მარტო დარგობრივ საკითხებს, არამედ
ზოგად დისციპლინებსაც. მან დისციპლინებიდან ორი საგნის სილაბუსი გამოყო, კერძოდ:

,,საქართველოს ისტორია’’ და ,,კულტუროლოგია’’. საქართველოს ისტორიის სილაბუსთან
მიმართებით, საბჭოს წევრმა განმარტა, რომ სილაბუსი მოიცავს 14-15 თემას, რომელთაგან ბოლო
საკითხი წარმოადგენს საქართველოს 1995 წლის კონსტიტუციას და ასევე საქართველოს
ინტეგრაციას ევროპულ სივრცეში. ქალბატონი გურანდა აღნიშნავს, რომ ქალბატონი გურანდა
აღნიშნავს, რომ უმჯობესია სილაბუსში ყურადღება გამახვილდეს უახლეს პერიოდზეც - 90-იანი
წლების ბოლოდან დღემდე. კულტუროლოგიის სილაბუსთან მიმართებით, საბჭოს წევრმა
აღნიშნა, რომ სილაბუსი გასამინჯია ამავე უნივესრიტეტის სხვა საგანმანათლებლო პროგრამებზე
შეთავაზებული საგნისგან ,,კულტურა და თანამედროვეობა’’. ქალბატონმა გურანდამ განმარტა,
რომ ამ ორ საგანს ჰყავს ერთი და იგივე ლექტორი, ასევე სილაბუსებში თემატიკათა
ქრონოლოლგია და შინაარსი არის მსგავსი და ზოგიერთ შემთხვევაში თანხვედრაშიც მოდის .
ლიტერატურაც ამ საგნებს აქვთ ერთი და იგივე, შესაბამისად, აუცილებელია აღნიშნული
ხარვეზების აღმოფხვრა. შესაძლებელია ამ ორი დისციპლინის ერთ სასწავლო დისციპლინად
გაერთიანება და ერთი სილაბუსის შემუშავება.
 
საბჭოს წევრმა მანანა კევლიშვილმაც ასევე გამოყო სილაბუსების საკითხი. მან განმარტა, რომ
ნიადაგმცოდნეობის საფუძვლების სილაბუსში შეფასების ერთ-ერთ კომპონენტად
მითითებულია სემინარი. აღნიშნული საგანი მოიცავს ქანების, ნიადაგისა და ჰუმუსის ქიმიური
შემადგენლობის დადგენას, შესაბამისად როგორც თეორიული, ასევე პრაქტიკული ცოდნის
მიღების კუთხით უმჯობესია სასემინარო მუშაობის ლაბორატორიული მუშაობით შეცვლა.
ქალბატონმა მანანამ განასაკუთებით გამოყო უნივერსიტეტის ლაბორატორიული რესურსი.
შესაბამისად, ლაბორატორიული სამუშაო უზრუნველყოფს როგორც პრაქტიკული ცოდნის
მიღებას, ასევე აღნიშნულ სასწავლო კურსს მეტად საინტერესოს გახდის სტუდენტებისთვის.
ქალბატონმა მანანამ ყურადღება ასევე გაამახვილა ,,მთის მდგრადი ფერმერული სისტემების
საფუძვლებისა“ და ,,მთიანი კენკროვანი კულტურების მოვლა-მოყვანის ტექნოლოგიების“
სილაბუსების საკითხზე. კერძოდ, აღნიშნა, რომ მოცემული საგნების სილაბუსის თემები
ერთმანეთს ფარავს. ორივე საგნის სილაბუსი მოიცავს კენკროვანი კულტურების მოვლა-მოყვანის
საკითხებს. შესაბამისად, უნდა მოხდეს აღნიშნული სილაბუსების მეტად დახვეწა. აღსანიშნავია
ასევე, ნიადაგმცოდნეობის სილაბუსით გათვალისწინებული თემები. კერძოდ,   სილაბუსით
გათვალისწინებულ ერთ-ერთ მნიშვნელოვან საკითხს წარმოადგენს ნიადაგის მელიორაცია.
აღნიშნული ტერმინი გულისხმობს გაუმჯობესებას. საყურადღებოა, რომ სილაბუსის მიხედვით
ძირითადი ყურადღება ეთმობა ირიგაციას, როდესაც აღნიშნული საკითხი რიგი მნიშვნელოვან
თემებს მოიცავს. მელიორციში შემავალი საკითხები სილაბუსის მიხედვით არ არის განხილული.
შესაბამისად უნდა მოხდეს აღნიშნული საგნის სილაბუსის გადახედვა და მისი ამ კუთხით
დახვეწა.
გარდა ამისა მნიშვნელოვანია ასევე პროგრამის შედეგებისა და მიზნების საკითხი. ქალბატონი
მანანა კევლიშვილი აზუსტებს, რომ პროგარმის მე-9 და მე-10 შედეგები არ არის შესაბამისობაში
მის შინაარსთნ.
 
მეორე პროგრამის ზეპირი განხილვა.
ექსპერტთა მოსაზრება.
 
სსიპ - საქართველოს ტექნიკური უნივერსიტეტის ,,მთის სოფლის გარემოს მდგრადი
განვითარების" საბაკალავრო საგანმანათლებლო პროგრამა შეფასდა აკრედიტაციის
სტანდარტების მიხედვით. კერძოდ, 1.1, 1.2, 2.1, 2.4, 2.5, 2.6, 3.1, 4.1, 4.2, 4.3, 4.4, 5.1, 5.2, და 5.3
შესაბამისობაშია აკრედიტაციის სტანდარტებთან, ხოლო 2.2 და 2.3 მეტწილად შესაბამისობაშია
აკრედიტაციის სტანდარტებთან.
ექსპერტთა ჯგუფის თავმჯდომარემ, ბატონმა ვაჟა ტრაპაიძემ, 19 ივნისს განხორციელებული
სააკრედიტაცუიო ვიზიტის საფუძველზე განმარტა გაცემული რეკომენდაციები, კერძოდ:

1.  

2.  

3.  
4.  

5.  

 დაემატოს სასწავლო კურსი ,,გარემოს შეფასება“ რომელიც მოიცავს გარემოზე
ზემოქმედების (გზშ) ანგარიშს, სკოპინგისა და სკრინინგის პროცედურებს, აღნიშნულმა
საგანმა შესაძლოა ჩაანაცვლოს ან/და მოდიფიცირება გაუკეთდეს საგანს ,,გარემოს შეფასება,
ეკოლოგიური ექსპერტიზა და აუდიტი“.
 დაემატოს სასწავლო კურსი ,,ბუნებრივი საფრთხეები“ რაც განაპირობებს საგნის „სატყეო
სამეურნეო საქმიანობა და მთიანი გარემოს უსაფრთხოება“-ის მოდიფიცირებას კერძოდ
ამოღებული იქნება მთიანი გარემოს უსაფრთხოების კომპონენტი და გამოეყოფა ცალკე
საგნად;
 დაემატოს სასწავლო კურსი ,,ნარჩენების მართვა“;
 სავალდებულო საგნად ჩამოყალიბდეს ,,მთის ბიომრავალფეროვნების კონსერვაციისა და
რაციონალური გამოყენების მენეჯმენტის“ კურსი;
დაზუსტდეს საგნების სახელწოდება „ორგანული ტყე, ორგანული მერქნის დამუშავების
მართვა“ და „საერთაშორისო ორგანიზაციები, კონვენციები და კანონმდებლობა
გარემოსდაცვის სფეროში“ და მოხდეს მათი მოდიფიცირება.

 
საბჭოს თავმჯდომარემ მიმართა დაწესებულების წარმომადგენლებს წარმოედგინათ მათი
პოზიცია
 
პირველ რეკომენდაციასთან დაკავშირებით, დაწესებულებამ განმარტა, რომ პროგრამაში
გათვალისწინებულია ევროპის მთიანი რეგიონის წამყვანი უმაღლესი სასწავლებლების
გამოცდილება, კავკასიის რეგიონში არსებული პრობლემატიკის გათვალისწინებით.
საქართველოს მთიანი ლანდშაფტური პირობებიდან გამომდინარე პროგრამა აქტუალურია და
მისი განხორციელება მნიშვნელოვანია. მასში ჩართულია კვალიფიციური პერსონალი, რომელიც
უზრუნველყოფს მიზნების შესაბამისად სწავლის შედეგების მიღწევას. რაც შეეხება კურსს,
რომელიც მოიცავს გარემოზე ზემოქმედების (გზშ) ანგარიშს, სკოპინგისა და სკრინინგის
პროცედურებს, მათ შორის საჯარო განხილვის პროცედურას და სტრატეგიული განვითარების
(სგშ) გამოყენების პრინციპებსა და ძირითად ეტაპებს, აღნიშნული საკითხის ელემენტები
პროგრამაში წარმოდგენილია, საგნით „გარემოს შეფასება ეკოლოგიური ექსპერტიზა და
აუდიტი“, რომელიც ისწავლება მე-7 სემესტრში. მისი მოდიფიცირება არ წარმოადგენს
სირთულეს, განსაკუთრებით მაშინ, როდესაც უნივერსიტეტი ელის მხარდაჭერასა და
დახმარებას შვეიცარიისა და ავსტრიის შესაბამისი პროფილის უნივერსიტეტების
წარმომადგენლებისაგან. აგრეთვე მხედველობაში უნდა იყოს მიღებული ის გარემოება, რომ
პროგრამა ახალია, მისი ანალოგი ამ ეტაპზე არ არის და მიმდინარეობს ინტენსიური მუშაობა
ახალი სახელმძღვანელოების გამოშვებასთან დაკავშირებით.
მეორე რეკომენდაციას რაც შეეხება, დაწესებულების წარმომადგენელმა განმარტა, რომ
აღნიშნული რეკომენტაცია საკმაოდ მნიშვნელოვანი და საჭიროა პროგრამის შინაარსიდან
გამომნდინარე, შესაბამისად, ის აუცილებლად გათვალისწინებული იქნება. „სატყეო სამეურნეო
საქმიანობა და მთიანი გარემოს უსაფრთხოება“ გაიყოფა და გახდება ორი საგანი: „მთიანი
გარემოს უსაფრთხოება“ და „სატყეო საქმიანობა“.
მესამე რეკომენდაციასთან მიმართებით, სასწავლო კურსში ნარჩენების მართვის ცალკე საგნად
შეტანასთან დაკავშირებით, დაწესებულების წარმომადგენელმა განმარტა, რომ სრულიად
ეთანხმება ექსპერტთა დასკვნას და შესაბამისად, რჩევები და რეკომენდაციები მიღებულია.
პროგრამას დაემატა საგანი „ნარჩენების მართვა“. აღნიშნული საგნის სილაბუსები არის ტექნიკურ
უნივერსიტეტში სხვა აკრედიტირებულ პროგრამებზე და აგრეთვე უნივერსიტეტს ჰყავს
შესაბამისი კადრებიც. შემდგომში არსებული მოქმედი სილაბუსების განახლება და დახვეწა კი
მოხდება უცხოელ კოლეგებთან თანამშრომლობის გზით.
მეოთხე რეკომენდაცია დაწესებულებამ სრულიად გაითვალისწინა. აღნიშნული საკითხი
მოგვარებულია სილაბუსებს, აკადემიურ პერსონალს და კურსებთან დაკავშირებით ყველა
საკითხებს ექსპერტები ადგილზე გაეცვნენ. პროგრამაში შეტანილია ცვლილებები კურსების

ადგილმონაცვლეობის შესახებ. „მთის ბიომრავალფეროვნების კონსერვაცია და რაციონალური
გამოყენების მენეჯმენტი“ გადატანილია არჩევითიდან ძირითად საგნებში.
ბოლო რეკომენდაციაც სხვა რეკომენდაციების მსგავსად დაწესებულებამ გაითვალისწინა.
შესაბამისად, შეიცვლება სასაწავლო კურსის სახელწოდება „ორგანული ტყე, ორგანული მერქნის
დამუშავების მართვა“ და გახდება „ბუნებრივი ტყე და მერქნის დამუშავების მართვა“. ასევე
შეიცვლება სასწავლო კურსის სახელწოდება „საერთაშორისო ორგანიზაციები, კონვენციები და
კანონმდებლობა გარემოსდაცვის სფეროში“ და გახდება „გარემოსდაცვის სამართალი“. გარდა
აღნიშნულისა აუცილებლად მოხდება სასწავლო კურსის ლიტერატურის განახლება.
 
საბჭოს წევრმა გურანდა ჭელიძემ აღნიშნა, რომ ამ პროგრამაზეც, როგორც პირველ პროგრამაზე
საყურადღებოა არადარგობრივი საგნების სილაბუსები და მათი შინაარსი. მან განმარტა, რომ
არსებული საკითხის გამოსწორება არა ფაკულტეტს, არამედ ტექნიკური უნივერსიტეტის
ხარისხის სამსახურს ეხება. საბჭოს წევრმა გამოყო ,,საქართველოს ისტორიისა და კუტურის“
სილაბუსი და განმარტა, რომ აღნიშნული სილაბუსის მიხედვით, კულტურის საკითხები
ინტეგრირებულია საქართველოს ისტორიის საკითხებთან, არანაირად არ ასახავს კულტურის
ცალკეული მიმართულებების განვითარებას სიღრმისეულად, ამდენად საგანს შეიძლება ეწოდოს
„საქართველოს ისტორია“. ამასთანავე მან მიუთითა, რომ საქართველოსთან მიმართებაში არ
ვიყენებთ რესპუბლიკის ნუმერაციას. მართალია, ხშირად ვამბობთ პირველი რესპუბლიკა, თუმცა
თითქმის არ ვხვდებით მეორე, მესამე და მეოთხე რესპუბლიკას. ამდენად, ამ კუთხით
სილაბუსში ტერმინოლოგიური საკითხიც გადასახედია. რაც შეეხება დისციპლინას
„გეოპოლიტიკა“, მას მიზანშეწონილად მიაჩნია ლიტერატურის განახლება, ამასთან სილაბუსი
გაჯერებულია ზოგადი თეორიული საკითხებით,რაც ძალიან მნიშვნელოვანია, მაგრამ ერთ
ლექციაშია განხილული რუსეთის, აშშ , ჩინეთისა და სხვა ქვეყნების გეოპოლიტიკის
თანამდეროვე გამოწვევები და საჭიროა დღევანდელ დღეს სწორედ რომ უფრო მეტი აქცენტების
გაკეთდეს ამ კონკრეტულ საკითხებზე.   
გარდა ზემოაღნიშნულისა, ქალბატონმა გურანდამ გამოყო ,,პოლიტოლოგიისა“ და პირველ
პროგრამაზე არსებული საგნის, ,,პოლიტიკის საფუძვლები“ და განმარტა, რომ საგნების
სილაბუსში მოცემულია იდენტური ლიტერატურა. შესაბამისად, უნდა მოხდეს აღნიშნული
სილაბუსების გადახედვა და მათი გამიჯვნა.
აღსანიშნავია, ასევე არჩევითი საგანი ,,დემოკრატია და მოქალაქეობა“. აღნიშნული საგნის
სილაბუსის მიხედვით, ძირითადად ლიტერატურად მიჩნეულია 2011 წლის სახელმძღვანელო,
მაშინ როცა არსებობს იმავე ავტორთა კოლექტივის მიერ შემუშავებული განახლებული 2017
წლის გამოცემა. შესაბამისად, უნდა მოხდეს ძველი სახელმძღვანელოს ახლით ჩანაცვლება.
ასევე უმჯობესია მოხდეს პროგრამაში არსებული საგნის ,,ქვეყანათმცოდნეობის“ სილაბუსის
გადასინჯვა და კონკრეტული ქვეყნების ეკონომიკისა და მენეჯმენტის შესწავლის ნაცვლად
აქცენტი სასურველია გაკეთდეს რეგიონებად დაყოფაზე, მაგალითად ევროკავშირთან
მიმართებით, რაც ბუნებრივია უფრო მეტად უპასუხებს თანამედროვეობის ეკონომიკურ
გამოწვევბს და მის გავლენას ჩვენი ქვეყნის განვითარებაზე.
საბოლოო რეკომენდაციის სახით, ქალბატონმა გურანდამ აღნიშნა, რომ თავისუფალი
კომპონენტების სახით უნივერსიტეტი ამ კონკრეტულ პროგრამაზე სტუდენტებს მხოლოდ სამ
საგანს სთავაზობს. აღნიშნული გარკვეული კუთხით ზღუდავს სტუდენტის ინტერესს. შესაძლოა
სტუდენტს სურდეს სხვა დისციპლის არჩევა. მნიშვნელოვანი იქნება თუ მოხდება აღნიშნული
საკითხების გათვალისწინება.
 
უნივერსიტეტის წარმომადგენელმა, განმარტა, რომ მოხდება აღნიშნული რეკომენდაციების
მაქსიმალურად გათვალისწინება და აუცილებელი ცვლილებების სასწავლო პროგრამაში შეტანა.
ასევე მან აღნიშნა, რომ თავისუფალი კომპონენტების კუთხით სტუდენტი არ არის შეზღუდული
და მას აქვს შესაძლებლობა აირჩიოს სასურველი საგანი.

საბჭოს წევრმა მანანა კევლიშვილმა აღნიშნა, რომ წინა პროგრამაში წარმოდგენილი საგნის,
,,მთის ორგანული ფერმერული სისტემებისა“ და აღნიშნულ პროგრამაში წარმოდგენილი საგნის,
,,მთის სოფლის გარემოს მდგრადი განვითარების“ სილაბუსები თითქმის იდენტურია.
შესაბამისად, უმჯობესი იქნება ამ ორი საგნის გაერთიანება და მეტად სრულფასოვანი სასწავლო
კუსრის ჩამოყალიბება.
 
უნივერისტეტის წარმომადგენელმა განმარტა, რომ საგანი, ,,მთის ორგანული ფერმერული
სისტემები“ საკმაოდ სპეციფიურ სივრცეს წარმოადგენს და მრავალი კომპონენტისაგან შედგება.
უნივერსისტეტს ამ მხრივ აღებული აქვს ევროპული ანალოგები. შესაბამისად, აღნიშნული
საგნები სპეციფიკით ერთმანეთისაგან განსხვავდება და უნივერსიტეტი ვერ ხედავს მათი
გაერთიანების აუცილებლობას.
 
სხდომაზე გამოცხადდა სათათბირო შესვენება
დაწყების დრო: 15:27
დასრულების დრო: 15:42
 
საბჭოს თავმჯდომარემ კენჭისყრაზე დააყენა სსიპ - საქართველოს ტექნიკური უნივერსიტეტის
,,ბუნებრივი საფრთხეები, მდგრადი გარემო და დაცვის" საბაკალავრო საგანმანათლებლო
პროგრამის 4 წლის ვადით აკრედიტაციის მინიჭების საკითხი, წელიწადსა და ექვს თვეში
მონიტორინგის განხორციელებით.
 
კენჭისყრის შედეგი:
მომხრე - 9
წინააღმდეგი - 0

საბჭოს მიერ საგანმანათლებლო პროგრამის შეფასება და კენჭისყრა

 საბჭომ ნაწილობრივ გაიზიარა ექსპერტთა დასკვნაში ასახული შეფასება
 
კერძოდ, 1-ლი სტანდარტი ნაცვლად „შესაბამისობაშია მოთხოვნებთან“ შეფასდა, როგორც
„მეტწილად შესაბამისობაშია მოთხოვნებთან“.
 
საბჭომ განსაზღვრა შემდეგი რეკომენდაციები:
 
ა) გადაიხედოს და დაკორექტირდეს პროგრამის მიზნები და შედეგები;
ბ) გადაიხედოს „საქართველოს ისტორიის“ სილაბუსის თემატიკა და დაემატოს საქართველოში
მიმდინარე მოვლენები 90-იანი წლების ბოლოდან დღემდე.
გ) გადაიხედოს „კულტუროლოგიის“ სილაბუსი და გაიმიჯნოს ამავე უნივესრიტეტის სხვა
ფაკულტეტის საგნისგან ,,კულტურა და თანამედროვეობა’’;
დ) სილაბუსში „ნიადაგმცოდნეობის საფუძვლების“ შეფასების ერთ-ერთ კომპონენტად
პრაქტიკული ცოდნის მიღების კუთხით მიზანშეწონილია სასემინარო მუშაობის
ლაბორატორიული მუშაობით შეცვალა;
ე) პროგრამის მისანიჭებელი კვალიფიკაციდან და მიზნებიდან გამომდინარე დაემატოს
ძირითადი საგანი, რომელიც მოიცავს გარემოზე ზემოქმედების (გზშ) ანგარიშს, სკოპინგისა და
სკრინინგის პროცედურებს, მათ შორის საჯარო განხილვის პროცედურას და სტრატეგიული
განვითარების (სგშ) გამოყენების პრინციპებსა და ძირითად ეტაპებს, აღნიშნული საკითხის
ელემენტები წარმოდგენილია საგნით „გარემოს შეფასება ეკოლოგიური ექსპერტიზა და
აუდიტი“, მაგრამ აღნიშნული საგნის სილაბუსი საჭიროებს მოდიფიცირებას. როგორც
ლიტერატურის, ისე სალექციო საკითხების კუთხით;

ვ) პროგრამის მისანიჭებელი კვალიფიკაციდან და მიზნებიდან გამომდინარე დაემატოს
ძირითადი საგანი „საინჟინრო გეოლოგია“, აღნიშნული კურსის ფარგლებში შესასწავლი
საკითხები რამოდენიმე სხვა საგანშია წარმოდგენილი, მაგრამ მიზანშეწონილია მისი ერთ საგნად
გაერთიანება;
ზ) საგანი „მთის ბიომრავალფეროვნების კონსერვაცია და რაციონალური გამოყენების
მენეჯმენტი“ არჩევითი კომპონენტიდან გადავიდეს სავალდებულო კომპონენტში ასევე მოხდეს
სალექციო თემატიკის გადახალისება.
 
გადაწყვეტილება
 
„უმაღლესი განათლების შესახებ“ საქართველოს კანონის 66-ე მუხლის პირველი და მე-3  პუნქტე1

ბის, „განათლების ხარისხის განვითარების შესახებ“ საქართველოს კანონის 22-ე მუხლის
პირველი პუნქტის, მე-2 პუნქტის „ა“ ქვეპუნქტის და 3  პუნქტის, აკრედიტაციის დებულების 27  1 2

მუხლის პირველი პუნქტის, 27  მუხლის პირველი პუნქტის „ა“ ქვეპუნქტის და მე-5 პუნქტის, 27  5 6

მუხლის პირველი პუნქტის „ბ“ ქვეპუნქტის, 31-ე მუხლის, 33-ე მუხლის, „საჯარო სამართლის
იურიდიული პირის - განათლების ხარისხის განვითარების ეროვნული ცენტრის
საქმისწარმოების წესისა და შინაგანაწესის დამტკიცების შესახებ” სსიპ - განათლების ხარისხის
განვითარების ეროვნული ცენტრის დირექტორის 2011 წლის 01 ივნისის N223 ბრძანების მე-8
მუხლისა და საქართველოს ზოგადი ადმინისტრაციული კოდექსის 53-ე მუხლის შესაბამისად,
სსიპ - საქართველოს ტექნიკური უნივერსიტეტის ,,ბუნებრივი საფრთხეები, მდგრადი გარემო და
დაცვის" საბაკალავრო საგანმანათლებლო პროგრამას მიენჭა აკრედიტაცია 4 წლის ვადით,
წელიწადსა და ექვს თვეში მონიტორინგის განხორციელებით.
 
მეორე საკითხის კენჭისყრა და გადაწყვეტილება
 
საბჭოს თავმჯდომარემ კენჭისყრაზე დააყენა სსიპ - საქართველოს ტექნიკური უნივერსიტეტის
,,მთის სოფლის გარემოს მდგრადი განვითარების" საბაკალავრო საგანმანათლებლო პროგრამის 4
წლის ვადით აკრედიტაციის საკითხი, რვა თვეში ანგარიშის წარმოდგენით.
 
კენჭისყრის შედეგი:
მომხრე - 9
წინააღმდეგი - 0
 
საბჭოს მიერ საგანმანათლებლო პროგრამის შეფასება და კენჭისყრა

საბჭომ გაიზიარა ექსპერტთა დასკვნაში ასახული შეფასება

საბჭომ განსაზღვრა შემდეგი რეკომენდაციები:
 
ა) პროგრამის მისანიჭებელი კვალიფიკაციდან და მიზნებიდან გამომდინარე დაემატოს
დაემატოს სასწავლო კურსი ,,გარემოს შეფასება’’ რომელიც მოიცავს გარემოზე ზემოქმედების
(გზშ) ანგარიშს, სკოპინგისა და სკრინინგის პროცედურებს, აღნიშნულმა საგანმა შესაძლოა
ჩაანაცვლოს ან/და მოდიფიცირება გაუკეთდეს საგანს ,,გარემოს შეფასება, ეკოლოგიური
ექსპერტიზა და აუდიტი’’;
ბ) პროგრამის მისანიჭებელი კვალიფიკაციდან და მიზნებიდან გამომდინარე დაემატოს
სასწავლო კურსი ბუნებრივი საფრთხეები რაც განაპირობებს საგნის „სატყეო სამეურნეო
საქმიანობა და მთიანი გარემოს უსაფრთხოება“-ის მოდიფიცირებას კერძოდ ამოღებული იქნება
მთიანი გარემოს უსაფრთხოების კომპონენტი და გამოეყოფა ცალკე საგნად;

გ) პროგრამის მისანიჭებელი კვალიფიკაციდან და მიზნებიდან გამომდინარე დაემატოს
სასწავლო კურსი ნარჩენების მართვა;
დ) სავალდებულო საგნად ჩამოყალიბდეს მთის ბიომრავალფეროვნების კონსერვაციისა და
რაციონალური გამოყენების მენეჯმენტის კურსი;
ე) დაზუსტდეს საგნების სახელწოდება „ორგანული ტყე, ორგანული მერქნის დამუშავების
მართვა“ და „საერთაშორისო ორგანიზაციები, კონვენციები და კანონმდებლობა გარემოსდაცვის
სფეროში“ და მოხდეს საგნის მოდიფიცირება;
ვ) განახლდეს „საქართველოს ისტორიისა და კულტურის“ სილაბუსი და სილაბუსში
მითითებული ლიტერატურიდან და თემატიკიდან გამომდინარე ეწოდოს საქართველოს
ისტორია. სილაბუსის თემატიკას დაემატოს საქართველოში მიმდინარე მოვლენები 90-იანი
წლების ბოლოდან დღემდე;
ზ) გადაიხედოს საგნის „გეოპოლიტიკის“ სილაბუსი, განახლდეს ლიტერატურა და მეტი
ყურადღება დაეთმოს თანამედროვე გეოპოლიტიკურ გამოწვევებს;
თ) გადაიხედოს ლიტერატურა „პოლიტოლოგიისა“ და „პოლიტიკის საფუძვლების“
სილაბუსებში და გაიმიჯნოს ერთმანეთისგან;
ი) განახლდეს ლიტერატურა საგანში ,,დემოკრატია და მოქალაქეობა“. გადაიხედოს სილაბუსები
საგნები „ქვეყანათმცოდნეობა“ და „ფილოსოფიის ისტორია“.
 
გადაწყვეტილება
„უმაღლესი განათლების შესახებ“ საქართველოს კანონის 66-ე მუხლის პირველი და მე-3  პუნქტე1

ბის, „განათლების ხარისხის განვითარების შესახებ“ საქართველოს კანონის 22-ე მუხლის
პირველი პუნქტის, მე-2 პუნქტის „ა“ ქვეპუნქტის და 3  პუნქტის, აკრედიტაციის დებულების 27  1 2

მუხლის პირველი პუნქტის, 27  მუხლის პირველი პუნქტის „ა“ ქვეპუნქტის და მე-5 პუნქტის, 27  5 6

მუხლის პირველი პუნქტის „ბ“ ქვეპუნქტის, 33-ე მუხლის, „საჯარო სამართლის იურიდიული
პირის - განათლების ხარისხის განვითარების ეროვნული ცენტრის საქმისწარმოების წესისა და
შინაგანაწესის დამტკიცების შესახებ” სსიპ - განათლების ხარისხის განვითარების ეროვნული
ცენტრის დირექტორის 2011 წლის 01 ივნისის N223 ბრძანების მე-8 მუხლისა და საქართველოს
ზოგადი ადმინისტრაციული კოდექსის 53-ე მუხლის შესაბამისად, სსიპ - საქართველოს
ტექნიკური უნივერსიტეტის ,,მთის სოფლის გარემოს მდგრადი განვითარების" საბაკალავრო
საგანმანათლებლო პროგრამისთვის 4 წლის ვადით აკრედიტაციის მინიჭების საკითხი, 8 თვეში
ანგარიშის წარმოდგენით.
 
3. მესამე საკითხი - სსიპ - ბათუმის შოთა რუსთაველის სახელმწიფო უნივერსიტეტის „ბიზნესის
ადმინისტრირების" საბაკალავრო პროგრამის ანგარიშის განხილვა
 

№ ინფორმაცია საგანმანათლებლო პროგრამის შესახებ
1 საგანმანათლებლო პროგრამის

დასახელება
ბიზნესის ადმინისტრირება

2 ერთობლივი უმაღლესი
საგანმანათლებლო პროგრამა

 -

3 სტატუსი აკრედიტებული
4 სტატუსის გათვალისწინებით

აკრედიტაციის საბჭოს
გადაწყვეტილების თარიღი, ნომერი და
ვადა

2018 წლის 31 ოქტომბრის N141 გადაწყვეტილება

5 ხელახალი აკრედიტაციის შემთხვევაში
საგანმანათლებლო პროგრამის წინა
დასახელება

 -

6 უმაღლესი განათლების საფეხური ბაკალავრი
7 კვალიფიკაციის დასახელება ბიზნესის ადმინისტრირების ბაკალავრი
8 ზოგადი განათლების შესაბამისი

საფეხურის
საგნის/საგნების/საგნობრივი ჯგუფის
სწავლების უფლების მითითებით

 -

9 სწავლების ენა ქართული
10 ECTS კრედიტების ჯამური რაოდენობა 240
11 განხორციელების ადგილი საქართველო, ქ. ბათუმი, 6010,

ნინოშვილის/რუსთაველის ქ. N35/32
12 მსჯავრდებულ აბიტურიენტთა

საგანმანათლებლო პროგრამაზე
სწავლა-სწავლების უფლებამოსილება

 -

 
 
საგანმანათლებლო დაწესებულების მიერ საბჭოს წევრ(ებ)ის აცილება

  არა

საბჭოს წევრ(ებ)ის თვითაცილება

არა

 
მესამე საკითხის ზეპირი მოსმენა
 
საბჭოს თვმჯდომარემ სთხოვა დაწესებულების წარმომადგენლებს წარმოედგინათ პოზიცია.
 
დაწესებულების წარმომადგენელმა მადლობა გადაუხადა ექსპერტს და აღნიშნა, რომ დასკვნიდან
ჩანს, რომ ყველა რეკომენდაცია შესრულებულია. აუცილებლი დოკუმენტაცია და ანგარიში
საბჭოში დროულად იქნა მოწოდებული.
დაწესებულების წარმომადგენელმა მოკლედ განმარტა, რომ რეკომენდაციები ინტეგრირებულია
პროგრამაში და მიმდიონაორებს მათი შესრულება. მან ასევე აღნიშნა, რომ პროგრამაზე სწავლობს
950-მდე სტუდენტი. აკრედიტაციის პირველად მინიჭების შემდგომ განხორციელდა
არააკრედიტირებული პროგრამებიდან სტუდენტთა მობილობა.
 
საბჭოს წევრმა დააზუსტა არსებობდა თუ არა ტექნიკური შეცდომა მოწოდებულ დოკუმენტებში,
კერძოდ : რეკომენდაციში წერია, რომ უნდა მოხდეს ინტერნაციონალიზაციის კუთხით მუშაობის
გაძლიერება. მოცემულია ასევე აღნიშნული საკითხის დინამიკა 2017-2019 წლის ჩათვლით, სადაც
აღნიშნულია, რომ ინტერნაციონალიზაციის კუთხით საერთაშორისო პროექტებში ჩაერთო 1255
სტუდენტი, რაც არ არის თავსებადი აღნიშნულ პროგრამასთან, რადგან როგორც უნივერსიტეტის
წარმომადგენელმა განაცხადა არსებულ პროგრამაზე 950-მდე სტუდენტი არის აღრიცხული.
 
უნივერსიტეტის წარმომადგენელმა განმარტა, რომ აღნიშნულ საკითხთან მიმართებით სახეზეა
ტექნიკური შეცდომა, კერძოდ მონაცემებში ასახულია არა აღნიშნული პროგრამის, არამედ
ზოგადად საუნივერსიტეტო მონაცემი.

საბჭოს წევრმა, ქალბატონმა ეკა ეკალაძემ აღნიშნა, რომ მოცემულ დოკუმენტაციებზე
დაყრდნობით, არსებული რეკომენდაციები არის უფრო ხანგრძლივი პერიოდის და
უნივერსიტეტმა თანდათანობით უნდა განახორციელოს აღნიშნული ცვლილებები.
 
საბჭოს წევრმა, ბატონმა გიორგი თურქიამ დააზუსტა, რა სახის შინაარსობრივი რეკომენდაციები
იყო მოცემული უნივესიტეტის მიმართ.
 
უნივერსიტეტის წარმომადგენელმა განმარტა, რომ რეკომენდაციები როგორც ტექნიკური ასევე
შინაარსობრივი ხასიათის იყო. მან განმარტა, რომ შინაარსობრივი რეკომენდაციები, რომელიც
ეხებოდა კონკერტულ კურსებზე დაშვების წინაპირობების დანერგვას, უნივერისტეტმა
ზედმიწევნით გაითვალისიწინა, კერძოდ:
ა) სასწავლო კურსზე ,,საბაჟო საქმე“ დაშვების წინაპირობად განისაზღვრა ,,საგადასახადო საქმე“;
ბ) სასწავლო კურს ,,თანამედროვე საბანკო-სახაზინო საინფორმაციო სისტემები და
ტექნოლოგიები“ დაშვების წინაპირობად განისაზღვრა ,,საბანკო საქმე 2“;
გ) სასწავლო კურსზე ,,ეფექტიანობის აუდიტი“ დაშვების წინაპირობად განისაზღვრა ,,აუდიტის
საფუძვლები“;
დ) სასწავლო კურსზე ,,შრომის ბაზრის ანალიზი“ დაშვების წინაპირობად განისაზღვრა
,,ეკონომიკური საქმიანობის ანალიზი“.
 
სხდომაზე გამოცხადდა სათათბირო შესვენება.
 
დაწყების დრო: 15:57
დასრულების დრო: 16:05
 
სხდომის თავმჯდომარემ კენჭისყრაზე დააყენა სსიპ - ბათუმის შოთა რუსთაველის სახელმწიფო
უნივერსიტეტის „ბიზნესის ადმინისტრირების" საბაკალავრო საგანმანათლებლო პროგრამაზე
წარმოდგენილი ანგარიშების ცნობად მიღების საკითხი.
 
კენჭისყრის შედეგები:
 
მომხრე - 10
მოწინააღმდეგე - 0
 
აკრედიტაციის დებულების 27  მუხლის მე - 2 პუნქტისა და 2   პუნქტის საფუძველზე სსიპ -6 11

ბათუმის შოთა რუსთაველის სახელმწიფო უნივერსიტეტის „ბიზნესის ადმინისტრირების"
საბაკალავრო საგანმანათლებლო პროგრამაზე წარმოდგენილი ანგარიში მიღებულ იქნა ცნობად.
 
4. მეოთხე საკითხი: შპს კავკასიის უნივერსიტეტის „სამართლის" სამაგისტრო პროგრამის
ანგარიშის განხილვა
 
№ ინფორმაცია საგანმანათლებლო პროგრამის შესახებ
1 საგანმანათლებლო პროგრამის დასახელება სამართალი
2 ერთობლივი უმაღლესი საგანმანათლებლო

პროგრამა
 -

3 სტატუსი აკრედიტებული
4 სტატუსის გათვალისწინებით აკრედიტაციის

საბჭოს გადაწყვეტილების თარიღი, ნომერი და
ვადა

2019 წლის 18 აპრილის N100
გადაწყვეტილება

5  -

ხელახალი აკრედიტაციის შემთხვევაში
საგანმანათლებლო პროგრამის წინა დასახელება

6 უმაღლესი განათლების საფეხური მაგისტრატურა
7 კვალიფიკაციის დასახელება სამართლის მაგისტრი
8 ზოგადი განათლების შესაბამისი საფეხურის

საგნის/საგნების/საგნობრივი ჯგუფის სწავლების
უფლების მითითებით

 

9 სწავლების ენა ქართული (ინგლისურენოვანი
კომპონენტით)

10 ECTS კრედიტების ჯამური რაოდენობა 120
11 განხორციელების ადგილი -
12 მსჯავრდებულ აბიტურიენტთა საგანმანათლებლო

პროგრამაზე სწავლა-სწავლების უფლებამოსილება
 -

 
საგანმანათლებლო დაწესებულების მიერ საბჭოს წევრ(ებ)ის აცილება

 არა

საბჭოს წევრ(ებ)ის თვითაცილება

  კი

თვითაცილება განაცხადეს - პაატა ბრეკაშვილმა, გურანდა ჭელიძემ.
თვითაცილების საფუძველი: ხელშეკრულების არსებობა დაწესებულებასთან.
                                                   
მეოთხე საკითხის ზეპირი მოსმენა
ექსპერტების პოზიციის განხილვა
 
საბჭოს თავმჯდომარემ მიმართა ექსპერტს წარმოედგინა პოზიცია.
 
ექსპერტმა წარმოადგინდა არსებულ რეკომენდაციათა ანალიზი. მან განმარტა, რომ
რეკომენდაციათა უმრავლესობა უნივერსიტეტის მიერ შესრულდა. რეკომენდაციები, რომლებიც
ეხებოდა საგანმანათლებლო პროგრამის სტრუქტურასა და შინაარსს და ასევე ზოგადად
სასწავლო პროცესს, უნივერსიტეტის მიერ იქნა შესრულებული, გარდა გამონაკლისებისა,
კერძოდ, ,,თანამედროვე საკორპორაციო სამართლის“ სილაბუსი დასახვეწია და აუცილებელია
იგი შეესაბამებოდეს სამაგისტრო დონეს. ამ კუთხით ექსპერტი განმარტავს, რომ რეკომედაცია არ
შესრულებულა.
რაც შეეხება ადამიანურ რესურსებთან არსებულ რეკომენდაციებს, ექსპერტი განმარტავს, რომ
ანგარიშის ფორმატის გათვალისწინებით, ვერ მოხერხდა აღნიშნული რეკომენდაციის
შესრულების საკითხის შემოწმება. გარდა ამისა აკადემიურ პერსონალთან მიმართებით
არსებული ინფორმაცია არ იყო მოცემული თავდაპირველ ანგარიშში და ექპსერტებმა მოახდიენს
აღნიშნული ინფორმაციის უნივერსიტეტიდან გამოთხოვა.
მატერიალურ რესურსთან დაკავშირებით, ექპერტმა განმარტა, რომ უნივერსიტეტს ბაზებთან
წვდომა დამოუკიდებლადაც უნდა ჰქონდეს. სასურველია მას შეძენილი ჰქოდეს ბაზები და
სტუდენტებს პირდაპირი წვდომა ჰქონდეთ აღიშნულ ბაზებთან. მან აღნიშნა, რომ
უნივესრიტეტის ბაზა საკმაოდ მდიდარია, თუმცა, მწირია სამართალთან დაკავშირებული
ლიტერატურის რაოდენობა.
სწავლების ხარისხთან მიმართებით ექსპერტმა აღნიშნა, რომ უნივერსიტეტმა შეასრულა
აღნიშნულ საკითხთან დაკავშირებული ყველა რეკომენდაცია.

საბჭოს თავმჯდომარემ მიმართა დაწესებულების წარმომადგენელებს წარმოედგინათ პოზიცია.
 
დაწესებულების წარმომადგენელმა მოკლედ მიმოიხილა არსებული რეკომენდაციები და მათი
შესრულების საკითხი. მან აღნიშნა, რომ 14 რეკომენდაციიდან უნივერსიტეტმა 8 შეასრულა.
ექსპერტთა რეკომენდაციები, რომელიც მეტწილად იყო შესაბამისი აკრედიტაციის
სტანდარტებთან ძირითადად ეხებოდა პროგრამისთვის აუცილებელ ლიტერატურას. ამ კუთხით
უნივერსიტეტმა სრულიად გაითვალისწინა ექსპერტთა რეკომენდაციები და მოახდინა
აუცილებელი ლიტერატურით გამდიდრება.
გარდა ამისა უნივესრიტეტმა გაითვალისწინა და შეასრულა გარე შეფასებათან დაკავშირებული
რეკომენდაციები.
რაც შეხება ბაზებს, უნივერსიტეტი ამ კუთხით თანამშრომლობს ,,ნიუ ვიჟენის“ უნივესრიტეტთან
და გარდა ამისა მას დამოუკიდებლადაც აქვს სრული წვდომა არსებულ ბაზებთან.
უნივერსიტეტის წარმომადგენელმა შეუსრულებელ რეკომენდაციებთან მიმართებით აღნიშნა,
რომ უნივერისტეტი მაქსიმალურად მუშაობს აღნიშნული პრობლემების აღმოსაფხვრელად,
კერძოდ მუდმივად მოწმდება აკადემიური პერსონალის კვალიფიკაცია. ამ კუთხით
უნივერსიტეტის წარმომამდგენელი აღნიშნავს, რომ 2019-2020 წლის განმავლობაში, 15
სამაგისტრო ნაშრომის დაცვა მოხდა. უნივერსიტეტის მიერ წარმოდგენილი დოკუმენდაციებით
დასტურდება, რომ აკადემიური პერსონალი მაქსიმალურად ჩართული იყო კვლევით
საქმიანობაში. მაგისტრატურის საფეხურზე ნაშრომის ხელმძღვანელობისა და შემოწმების
პროცესში ჩართულია 39 ლექტორი, აქედან მხოლოდ სამს არ უდასტურდება კვლევითი
საქმიანობა, სწორედ ამიტომ ისინი არ მონაწილეობენ ნაშრომთა შემოწმების პროცესში.
გარდა აღნიშნულისა, უნივერსიტეტმა აკადემიური პერსონალის წახალისების მიზნით შეიმუშავა
აფილირების სისტემა, რათა ლექტორებმა მაქსიმალურად შეძლონ აკადემიური და კვლევითი
საქმიანობის განხორციელება. უნივერსიტეტი ასევე უზრუნველყოფს აკადემიური პერსონალისა
და მოწვეული ლექტორების მიერ წიგნებისა და სტატიების გამოცემის დაფინანსებას.
უნივერსიტეტის აქვს შიდა გრანტების დაფინანსების სისტემაც. როგორც უნივერსიტეტის
წარმომადგენელმა აღნიშნა, ამჟამად დაფინანსდა ერთწლიანი გრანტი, სადაც აკადემიურ
პერსონალთან ერთან მონაწილეობენ სტუდენტებიც.
პროგრამის თანახელმძღვანელმა დააზუსტა აკადემიური პერსონალის კვალიფიკაციის საკითხი.
მან აღნიშნა, რომ უნივერსიტეტის როგორც აკადემიური პერსონალი, ასევე მოწვეული
ლექტორები გამოირჩევიან როგორც კვლევითი, ასევე პრაქტიკული გამოცდილებით.
შესაბამისად, აღნიშნული რეკომენდაციის შეუსრულებლობას ის არ იზიარებს.
უნივერსიტეტის წარმომადგენელმა საბჭოს წევრებსა და დამსწრე საზოგადოებას გააცნო
სამართლის სკოლის ახლადარჩეული დეკანი, იოსებ ნანობაშვილი.
უნივერსიტეტის წარმომადგენელმა ასევე გამოყო ,,თანამედროვე საკორპორაციო სამართლის“
სილაბუსის საკითხი და აღნიშნა, რომ სილაბუსის შინაარსი სრულიად რელევანტურია და არ
საჭიროებს შეცვლას. შედარებითი სამართლის საკითხები სილაბუსში საკმარისად არის
მოცემული. გადა ამისა, წარმომადგენელმა აღნიშნა, რომ საგანი ორიენტირებულია ქართული
სამართლის შესწავლაზე, რაც ასევე არ გამორიცხას შედარებითი სამართლის საკითხების
განხილვას. გარდა აღნიშნულისა რეკომედაციის სახით მოცემული იყო კურსის ფარგლებში
უზენაესი სასამართლოს პრაქტიკის განხილვა და კონკრეტული გადაწყვეტილებების სილაბუსში
ჩართვა. უნივერსიტეტის წარმომადგენელი ამ კუთხით არ იზიარებს ექსპერთა რეკომენდაციებს.
მან განმარტა, რომ პრაქტიკა ყოველდღიურად იცვლება, შესაბამისად ლექტორს უნდა
შეუნარჩუნდეს დისკრეციული უფლებამოსილება თავად განსაზღვროს კონკრეტული
გადაწყვეტილებების განხილვის საკითხი.
 
სხდომაზე გამოცხადდა სათათბირო შესვენება.
დაწყების დრო: 16:27

დასრულების დრო: 16:38
 
საბჭოს თავმჯდომარემ კენჭისყრაზე დააყენა შპს კავკასიის უნივერსიტეტის „სამართლის"
სამაგისტრო პროგრამის თაობაზე წარმოდგენილი ანგარიშის ცნობად მიღების საკითხი.
 
კენჭისყრის შედეგი:
მომხრე - 8
წინააღმდეგი -0
 
გადაწყვეტილება
აკრედიტაციის დებულების 27  მუხლის მე - 2 პუნქტისა და 2   პუნქტის საფუძველზე შპს6 11

კავკასიის უნივერსიტეტის "სამართლის" სამაგისტრო საგანმანათლებლო პროგრამაზე
წარმოდგენილი ანგარიში მიღებულ იქნა ცნობად.

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბურდული ირაკლი

უმაღლესი საგანმანათლებლო პროგრამების
აკრედიტაციის საბჭო
სხდომის მდივანი
ტუფინაშვილი თამარ

